
Annotatsiya. Ushbu maqolada mamlakat iqtisodiyotining importga qaramligini kamaytirish va kuchli raqobat sharoitida 
iqtisodiy rivojlanishni ta’minlash uchun resurslardan samarali foydalanishga asoslangan import o‘rnini bosuvchi tovarlar 
ishlab chiqarishni joriy etish masalalari tahlil qilinadi.

Kalit soʻzlar: ishlab chiqarish, import o‘rnini bosish, sanoat mahsulotlari, ish o‘rinlari, eksport, sanoat kooperatsiyasi.

Abstract. This article examines the issues of implementing import-substituting production based on efficient use of 
resources to reduce the country’s dependence on imports and ensure economic development under conditions of strong 
competition.

Key words: production, import substitution, industrial products, jobs, export, industrial cooperation.

Аннотация. В статье рассматриваются вопросы внедрения производства, замещающего импорт, на основе 
эффективного использования ресурсов для снижения зависимости экономики страны от импорта и обеспечения 
экономического развития в условиях высокой конкуренции.

Ключевые слова: производство, замещение импорта, промышленные товары, рабочие места, экспорт, 
промышленное сотрудничество.

K I R I S H
Globallashuv va jahon bozorlaridagi keskin raqobat sharoitida mamlakat iqtisodiyotining barqaror 

rivojlanishini ta’minlashda importga bo‘lgan yuqori darajadagi bog‘liqlikni kamaytirish va mahalliy resurslardan 
samarali foydalanishga asoslangan import o‘rnini bosuvchi mahsulotlar ishlab chiqarishni yo‘lga qo‘yish muhim 
vazifalardan biri hisoblanadi. Jahon tajribasi shuni ko‘rsatadiki, milliy iqtisodiyotda mahalliy resurslarni ishlab 
chiqarish jarayoniga jalb etish nafaqat import xarajatlarini qisqartirishga, balki yangi ish o‘rinlari yaratish, ichki 
bozorda raqobatbardosh mahsulot taklifini oshirish, texnologik mustaqillikni ta’minlash va iqtisodiy barqarorlikni 
kuchaytirishga ham xizmat qiladi.

O‘zbekiston Respublikasida 2017–2026-yillarda qabul qilingan iqtisodiy islohotlar dasturlari va “Harakatlar 
strategiyasi”, shuningdek, “Yangi O‘zbekiston taraqqiyot strategiyasi”da “Mahalliy xomashyo bazasidan 
samarali foydalanish va ilg‘or texnologiyalarga asoslangan sanoatni rivojlantirish” hamda import o‘rnini bosuvchi 
mahsulotlar ishlab chiqarish milliy iqtisodiy siyosatning ustuvor yo‘nalishlari sifatida belgilangan.

M A V Z U G A  O I D  A D A B I Y O T L A R  S H A R H I 
Mahalliylashtirishning mohiyati va o‘ziga xos jihatlari, uning shakllari va bosqichlari, shuningdek, ushbu 

jarayonning innovatsion iqtisodiyotni shakllantirish va import o‘rnini bosuvchi tovarlar ishlab chiqarishdagi 
o‘rni va roli V.K. Akinfiev, S.N. Kotlyarova, Yu.G. Lavrikova, L. Lozovskiy, B. Rayzberg, Ye. Starodubseva,  
A.M. Vazyanskiy, I.D. Kotlyarov, A.N. Muxanov, A.N. Makarov, V.Y. Markova, S.U. Obidennova va  
D.G. Shuvalova tadqiqotlarida batafsil o‘rganilgan.

Milliy iqtisodchilardan M. Abdusalyamov, K.N. Abirqulov, T.M. Ahmedov, A. Abduvoxidov, M. 
Mahkamova, Sh. Nazarov, A.M. Sodiqov, A.S. Soliyev, S.U. Tojiyeva, F.T. Egamberdiyev, A.T. Yusupov va  
R.S. Sobitov iqtisodiyotning turli sohalarida ishlab chiqaruvchi kuchlarni samarali joylashtirish masalalari bilan 
shug‘ullanganlar. Ular mahalliylashtirishni shunchaki import o‘rnini bosish siyosati sifatida emas, balki ish 
o‘rinlarini yaratish, xorijiy investitsiyalar va ilg‘or texnologiyalarni jalb qilish, shuningdek, qo‘shilgan qiymatlar 
global zanjiriga (tayyor mahsulot ishlab chiqarishning zamonaviy taqsimoti) integratsiya qilishni ta’minlaydigan 
samarali mexanizm sifatida qarashgan.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, kuzatuv, tahlil va sintez, induksiya va deduksiya 

usullaridan foydalanilgan. 

T A H L I L  V A  N A T I J A L A
Surxondaryo viloyatining iqtisodiy-geografik joylashuvi, qishloq xo‘jaligi va mineral resurslar salohiyati, 

shuningdek, suv va energiya manbalari uni mahalliy mahsulotlar ishlab chiqarish va qayta ishlashda keng 
imkoniyatlarga ega hudud sifatida ko‘rsatadi. Shu bilan birga, hududdagi ayrim tarmoqlar va mahsulot turlari 
yuqori darajada importga bog‘liq bo‘lib, bu ichki bozorda talabni qondirish va sanoat ishlab chiqarish zanjirlarini 
shakllantirishda muayyan qiyinchiliklar keltirib chiqaradi.

Shu bois, “O‘zbekiston–2030” strategiyasida yirik korxonalar tomonidan import o‘rnini bosuvchi mahsulotlarni 
ishlab chiqarish, hududiy korxonalar bilan kooperatsiya aloqalarini kengaytirish va sanoat kooperatsiyasini 
yo‘lga qo‘ygan korxonalarni rag‘batlantirish tizimini joriy etishga alohida e’tibor qaratilgan.

Mahalliy resurslardan samarali foydalanish asosida import o‘rnini bosuvchi mahsulotlar ishlab chiqarish 
strategiyasini ishlab chiqish – Surxondaryo viloyatidagi iqtisodiy salohiyatdan to‘liq va maqsadli foydalanish, 
yangi texnologik klasterlar tashkil etish, qo‘shilgan qiymat zanjirini takomillashtirish va raqamli yechimlarni joriy 
etish imkonini beradi. Bu esa nafaqat hududiy iqtisodiy barqarorlikni, balki mamlakatning umumiy iqtisodiy 
xavfsizligini ta’minlashda ham muhim ahamiyat kasb etadi.

Mahalliylashtirish jarayonining muvaffaqiyati ko‘p jihatdan uning strategiyasini maqsadga muvofiq ishlab 
chiqish va uni izchillik bilan amalga oshirishga bog‘liq (1-rasm).

1-raѕm. Mahallіylaѕhtіrіѕh ѕtrategіyaѕі mօdelі1

1	  Muallif ishlanmasi

Mahalliylashtirish strategiyasini ishlab chiqish uning bosh maqsadi va vazifalarini aniqlab olishdan 
boshlanadi. Mahalliylashtirishning hozirgi holati va mavjud muammolarini tahlil qilish asosida uning ustuvor 
yo‘nalishlari belgilanadi.

Mahalliylashtirish strategiyasini amalga oshirishning asosiy mexanizmi sifatida yaqin, o‘rta va uzoq 
muddatga mo‘ljallangan rivojlantirish rejalari va maqsadli dasturlar qatnashadi. Strategiyani bajarish ustidan 
nazorat qonunchilik va me’yoriy-huquqiy, tashkiliy, iqtisodiy, ijtimoiy va psixologik usullar orqali amalga oshiriladi.

Ta’kidlash lozimki, zamonaviy fan-texnika taraqqiyoti va raqamli texnologiyalar rivojlanishi sharoitida 
mahalliylashtirish jarayonining xarakteri va roli o‘zgarib bormoqda. Bugungi kunda uni quyidagi asosiy jihatlar 
bilan ajratib ko‘rsatish mumkin:

•	 Strategik jihatdan: mahalliylashtirish – bu rivojlanish yo‘nalishini belgilab beruvchi korxona yoki 
korporativ strategiya;

•	 Operatsion jihatdan: korxona biznes loyihalarini yaratish vositasi;
•	 Davlat siyosati nuqtai nazaridan: import o‘rnini bosuvchi siyosatni amalga oshirish vositasi;
•	 Boshqaruv nuqtai nazaridan: innovatsion rivojlanish va modernizatsiya, kooperatsiya, klasterlashtirish 

va mintaqaviy rivojlanish mexanizmlarida asosiy vosita.

X U L O S A  V A  T A K L I F L A R
Shubhasiz, import o‘rnini bosish siyosatini tanlash sanoatning mintaqaviy xususiyatlariga va mavjud 

raqobatbardosh ustunliklarga asoslanishi lozim. Shu munosabat bilan, tashqi savdo aylanmasining tuzilmasini 
ham tarmoqlar, ham mintaqalar bo‘yicha o‘rganish, shuningdek, ayrim sanoat tarmoqlarining import ta’minotini 
mahalliylashtirishga nisbatan zaifligini aniqlash juda muhimdir. Shundagina import o‘rnini bosish siyosati 
iqtisodiy muhitga moslashuvchan va milliy iqtisodiyot uchun ustuvor bo‘lishi mumkin.

Tadqiqotning asosiy ahamiyatli jihatlari quyidagilar:
•	 Milliy iqtisodiyotda import o‘rnini bosish va raqobatbardosh mahalliy mahsulotlar ishlab chiqarish 

ehtiyoji;
•	 Mahalliy resurslardan samarali foydalanish orqali hududiy iqtisodiy salohiyatni yuzaga chiqarish 

zarurati;
•	 Surxandaryo viloyatidagi qishloq xo‘jaligi, mineral va energiya resurslarini qayta ishlashda hali to‘liq 

ishga solinmagan imkoniyatlarning mavjudligi;
•	 Ishlab chiqarishda texnologik yangilanish, klaster yondashuvi va raqamli platformalarni joriy etish 

zaruriyati;
•	 Importga yuqori bog‘liq tarmoqlarda milliy iqtisodiy xavfsizlikni ta’minlashga e’tibor qaratish.
Shu asosda, mazkur tadqiqot O‘zbekistonda iqtisodiy mustaqillikni ta’minlash, mahalliy resurslarni samarali 

safarbar qilish va barqaror ijtimoiy-iqtisodiy rivojlanishni rag‘batlantirish nuqtai nazaridan dolzarb hisoblanadi.

